KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 97

L-Erbgħa, 3 ta’ Novembru, 2021.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:02 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Karol Aquilina; l-Onor. Jonathan Attard; l-Onor. Glenn Bedingfield;  l-Onor. Ryan Callus (sostitut tal-Onor. Chris Said); l-Onor. Oliver Scicluna (sostitut tal-Onor. Clayton Bartolo, Ministru għat-Turiżmu u l-Protezzjoni tal-Konsumatur); u l-Onor. Stefan Zrinzo Azzopardi, Segretarju Parlamentari għall-Fondi Ewropej (sostitut tal-Onor. Alex Muscat, Segretarju Parlamentari għaċ-Ċittadinanza u l-Komunitajiet), kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħat Nri 95 u 96, li saru fis-26 ta’ Ottubru 2021, ġew konfermati.

KORRISPONDENZA

Email datata 27 ta’ Ottubru 2021 mibgħuta mill-Onor. Konrad Mizzi, fejn fiha nforma lill-Kumitat li huwa kien se jattendi għal-laqgħa li jmiss tal-Kumitat kif kien ġie mitlub jagħmel. (Dok. 209)

Email datata 29 ta’ Ottubru 2021 (li tinkludi ittra datata 28 ta’ Ottubru 2021) mibgħuta mis-Sur Raymond Fenech, għan-nom ta’ ElectroGas Malta Limited u GEM Holdings Limited, bi spjega dwar id-dokumenti mitluba mill-Kumitat. (Dok. 210)

Dwar l-ittra mibgħuta mis-Sur Fenech il-Kumitat qabel li jinsisti li l-Minuti mitluba għandhom jiġu sottomessi lill-Kumitat, kif kien ġie miftiehem fil-laqgħa tal-istess Kumitat li saret fl-20 ta’ Ottubru 2021, sa nhar il-Ġimgħa 5 ta’ Novembru 2021. Il-Kumitat qabel ukoll li rappreżentant tal-kumpaniji jidher quddiem il-Kumitat fil-laqgħa li jmiss sabiex jagħti spjegazzjoni dwar id-dokumenti li jkunu ġew sottomessi. 

KONTINWAZZJONI TAL-EŻAMI TAR-RAPPORT TAL-AWDITUR ĠENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION” (Dok. 154 u 154a).3


PERMESS LILL‑MEDIA

Il‑membri tal-media li kienu preżenti ngħataw permess sabiex jidħlu jieħdu filmati u ritratti għal ftit minuti.  

Il-Kumitat irriżuma mis-26 ta’ Ottubru 2021 id-diskussjoni dwar dan ir-rapport.

Fis-2:12 p.m. l-Onor. Konrad Mizzi, akkumpanjat mill-Avukat Jean Paul Sammut u l-Avukat Carol Peralta bħala l-assistenti legali tiegħu, daħal fil-Kamra tal-Kumitat u ngħata l-ġurament.

Huwa beda x-xhieda tiegħu billi għamel preżentazzjoni orali.

Wara li kienu għaddew 50 minuta mill-bidu tal-preżentazzjoni, l-Onor. Karol Aquilina qajjem punt ta’ oġġezzjoni u rrifera għal ruling mogħti mill-Ispeaker Anġlu Farrugia f’Seduta Nru 188, tat-28 ta’ Jannar 2019, dwar qari ta’ stqarrija minn xhud fil-Kumitat dwar il-Kontijiet Pubbliċi, li jgħid li x-xhud għandu jingħata “idealment mhux aktar minn għaxar minuti” għal preżentazzjoni. 

Fl-4:03 p.m. id-diskussjoni dwar dan ir-rapport kienet interrotta u baqgħet aġġornata.

Fl-4:04 p.m. il-Kumitat aġġorna għal nhar l-Erbgħa 10 ta’ Novembru 2021 fis-2:00 p.m.







						ANNA BRINCAT
						SKRIVANA TAL-KUMITAT



KONFERMATI





[bookmark: _Hlk86597808]						ONOR. BEPPE FENECH ADAMI, M.P.
						PRESIDENT TAL-KUMITAT 
